
 

  

 

ᑐᓴᒐᒃᓴᖅ 

ᑐᓴᒐᒃᓴᖅ ᒫᓐᓇ ᓴᕿᑕᐅᔪᖅ 

 

ᑲᓇᑕᐅᑉ ᓯᑯᓯᐅᖅᑎᖏᑦ ᐱᒋᐊᓛᖅᑐᑦ 2024-ᒥ ᐅᑭᐅᖅᑕᖅᑐᒥ ᐊᐅᔭᒃᑯᑦ 
 

ᔪᓚᐃ 8, 2024    ᔭᓗᓇᐃᕝ, ᓄᓇᑦᓯᐊᖅ  ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ 

 

ᐅᑯᐊ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᓕᐊᖅᐸᒃᑐᑦ ᐊᐅᔭᒃᑯᑦ ᒫᓐᓇ ᐱᕙᓪᓕᐊᓕᕆᕗᑦ. ᑲᑎᓪᖢᒋᑦ, 7 ᑲᓇᑕᒥ 

ᓯᑯᓯᐅᑎᑦ ᐅᒥᐊᕐᔪᐊᑦ ᐃᓂᖃᖅᐳᑦ ᐃᖏᕐᕋᓯᓂᐊᖅᑐᑦ ᔫᓐ ᑎᑭᓐᓇᓱᖕᓂᖓᓂ ᓄᕕᐱᕆ ᐃᑲᔪᕐᓗᒋᑦ ᐅᑭᐅᖅᑕᖅᑐᒥ ᓄᓇᓖᑦ, 

ᐊᐅᓚᑦᑕᕆᐊᓕᖕᓄᑦ ᐊᒻᒪᓗ ᐱᓕᕆᑎᑦᑎᔾᔪᑎᓄᑦ ᐊᖏᖅᓯᒪᔭᑎᒃ, ᐊᒻᒪᓗ ᓄᓇᖃᑎᖏᑦ ᐅᑭᐅᖅᑕᖅᑐᖅ. 

 

• ᔫᓐ 16 – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᐊᒧᑦᓯ ᐊᐅᓪᓚᕐᓗᓂ ᑯᐸᐃᒃ ᓯᑎᒥᑦ, ᓯᑯᓯᐅᑎ ᐃᖃᓗᖕᓂ ᐊᒻᒪᓗ ᑲᖏᖅᓱᐋᓗᒃ ᓱᓪᓗᐊᓗᐊ, 

ᐊᒻᒪᓗ ᖃᐅᔨᓴᖅᑎᒻᒪᕆᑦ ᐊᑐᕐᓗᑎᒃ ᐊᒧᑦᓯᓐ ᖃᐅᔨᓴᕈᑎᖏᓐᓂᒃ.  

• ᔫᓐ 20 - ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᑎᔾ ᑯᓗᓯᓕᐄᔅ ᐊᐅᓪᓚᕐᓗᓂ ᑯᐸᐃᒃ ᓯᑎᒥᑦ, ᓯᑯᓯᐅᕐᓂᐊᖅᑐᖅ, ᐅᖅᓴᒃᓯᓗᑎᒃ ᑭᓕᓂᖅ 

ᓈᓚᐅᑎᖃᕐᕕᒃ ᐊᒻᒪᓗ ᐅᖓᓯᓛᖅ ᐅᕇᑲ ᓯᓚᓐᓂᐊᕐᕕᒃ, ᑐᓂᓗᒋᑦ ᐃᑲᔫᑎᓂᒃ ᐅᒥᐊᖅᑐᕐᓗᑎᒃ ᑲᖏᖅᓱᐊᓗᖕᒥ, ᑲᓇᑕᒥ ᐃᒫᓂ 

ᖃᐅᔨᓴᕐᒥᕐᒧᑦ ᐱᔨᑦᑎᕋᖅᑎᑦ ᖃᐅᔨᓴᕐᓗᑎᒃ ᓈᓴᐃᓗᑎᒃ. 

• ᔪᓚᐃ 1 – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᐱᐊᕆ ᐅᓚᑎᓵᓐ ᐊᐅᓪᓚᕐᓗᓂ ᑯᐸᐃᒃ ᓯᑎᒥᑦ, ᓯᑯᓯᐅᕐᓂᐊᖅᑐᑦ, ᖃᐅᔨᓴᖅᑎᒻᒪᕇᑦ 

ᖃᐅᔨᓴᕆᐊᖅᑐᑦ ᐊᒻᒪᓗ ᐊᐅᓚᑦᑎᔭᖅᑐᑦᑐ ᐸᐃᓱ ᒎᔅ, ᐊᕐᕌᒍᑕᒫᑦ ᐅᒥᐊᕐᔪᐊᖅᑕᐅᕙᒃᑐᑦ ᔪᓇᐃᑎᑦ ᓯᑕᐃᑦᔅ ᐱᑐᕕᒃ 

ᐊᓂᕐᓂᖃᕐᓇᓐᖏᑦᑐᓂᒃ ᐃᓂᖓᑦ ᐊᑯᑭᑦᑐᓂ. 

• ᔪᓚᐃ 10  – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᕼᐃᓐᓄᓕ ᓛᓴᓐ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ, ᓯᑯᓯᐅᕐᓗᑎᒃ ᐱᓇᖕᓇᖓᓂ 

ᐅᑭᐅᖅᑕᖅᑐᖅ ᐊᒻᒪᓗ ᑲᖏᖅᓱᐊᓗᖕᒥ, ᑲᓇᑕᒥ ᐃᒫᓂ ᖃᐅᔨᓴᕐᒥᕐᒧᑦ ᐱᔨᑦᑎᕋᖅᑎᑦ ᖃᐅᔨᓴᕐᓗᑎᒃ ᓈᓴᐃᓗᑎᒃ ᑲᖏᖅᓱᐊᓗᖕᒥ. 

• ᔪᓚᐃ 10 – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᕕᓐᓯᓐᑦ ᒪᓯ ᐊᐅᓪᓚᕐᓗᓂ ᑯᐸᐃᒃ ᓯᑎᒥᑦ, ᓯᑯᓯᐅᖅᑐᑦ ᐱᓇᖕᓇᖓᓂ ᐊᒻᒪᓗ ᕿᑎᐊᓂ 

ᐅᑭᐅᖅᑕᖅᑐᖅ. 

• ᔪᓚᐃ 13 – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅ ᔩᓐ ᒍᕕᐅ ᐊᐅᓪᓚᕐᓗᓂ ᑕᑦᒪᐅ, ᓅᕙ ᓯᑰᓯᐊ, ᓯᑯᓯᐅᕐᓗᑎᒃ ᐊᑖᓂ ᐊᒻᒪᓗ ᖁᑎᒃᑐᕐᒥᐅᓂ. 

• ᐋᒐᓯ 14 – ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᖅᓗᐃ ᓯ. ᓯᑦ-ᓚᕋᑦ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᓯᐅᕐᓗᑎᒃ ᐊᒻᒪᓗ ᑲᑐᔾᔨᓗᑎᒃ 

ᐃᒪᕕᖕᒥ ᓯᑯᐊᓂᒃ ᐃᓕᑦᑎᓇᓱᒃᓗᑎᒃ ᖃᐅᔨᓴᖅᑎᒻᒪᕇᑦ ᐃᓗᐊᓂ ᑐᒃᑑᔭᖅᑑᑉ ᐅᑉᕙᓗ ᐅᐊᓕᓂᐅᑉ ᑕᕆᐅᖓ. 

 

ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᐊᒻᒪᓗ ᐊᒃᓱᕈᖅᖢᑎᒃ ᓴᓇᓲᑦ ᓴᓇᔨᖏᑦ ᐃᑲᔪᑐᐃᓐᓇᕆᐊᖃᓕᖅᓯᒪᔪᑦ ᐅᒥᐊᕐᔪᐊᓕᕆᔪᓂ ᑕᐃᑲᓂ ᐊᕐᕌᒍᑕᒫᑦ 

ᐅᑭᐅᖅᑕᖅᑐᖅ ᐱᖁᑎᒃᓴᖏᓐᓄᑦ ᐅᒥᐊᕐᔪᐊᑰᖅᑎᑕᓄᑦ. ᐊᑦᑕᕐᓇᖅᑐᖃᓐᖏᑦᑐᒥ ᐊᒻᒪᓗ ᐱᐊᓚᔪᒥᒃ ᐅᒥᐊᖅᑐᕐᓗᒋᑦ ᐅᑭᐅᖅᑕᖅᑐᖅ ᐃᒪᖏᑦ 

ᑕᐃᒪᐃᓕᖓᑦᑎᐊᖏᓐᓇᕐᓗᒋᑦ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᐅᔭᖓᓂ ᑐᓂᓯᒪᓗᒋᑦ ᖃᐅᑕᒫᑦ ᖃᓄᐃᓕᖓᓕᕐᒪᖔᑕ ᓯᑯᐃᑦ ᐊᒻᒪᓗ 

ᐊᐅᓚᑕᐅᔪᑦ, ᐊᒻᒪᓗ ᓯᑯᖃᓗᐊᖅᑎᓪᓗᒍ ᒪᓕᕐᑎᑦᑎᓂᖅ, ᐊᑐᖅᑕᐅᒋᐊᖃᕈᑎᒃ, ᑲᒻᐸᓂᐅᔪᑦ ᐊᒻᒪᓗ ᐱᓕᕆᖃᑎᒋᔭᕗᑦ. 

 

ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᐊᕐᕌᒍᑕᒫᑦ ᑕᕆᐅᕐᒥ ᓈᓚᐅᓯᕆᓂᖓ ᐊᒻᒪᓗ ᐃᖏᕐᕋᔭᒃᑐᓂᒃ ᐱᔨᑦᑎᕋᖅᖢᑎᒃ ᐃᖃᓗᖕᓂ, ᓄᓇᕗᑦ, 

ᒪᑐᐃᓚᐅᖅᑐᖅ ᒪᐃ 17, 2024. ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᓴᓇᔨᖏᑦ ᐱᒻᒪᕆᐅᔪᓂᒃ ᐃᓂᖃᓲᑦ 

ᐊᑦᑕᕐᓇᖅᑐᒦᑦᑐᖅᑕᖃᖁᓇᒍ ᐅᒥᐊᖅᑐᖅᑐᓂ ᐊᕕᒃᑐᖅᓯᒪᔪᖏᓐᓂ; ᑭᐅᓯᖃᑦᑕᖅᑐᑦ ᑕᕆᐅᕐᒥ ᐊᔪᓕᖅᓯᒪᔪᓂᒃ, ᐊᐅᓚᑦᑎᖃᖅᑕᖅᑐ 

ᐅᑭᐅᖅᑕᖅᑐᐊ ᑲᓇᑕᐅᑉ ᐅᒥᐊᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᕐᕕᖓ ᑭᒡᓕᐊ, ᑐᓴᕐᑎᑦᑎᓪᓗᑎᒃ ᓯᓚ ᖃᓄᐃᒻᒪᖔᑦ ᐊᒻᒪᓗ ᓯᑯᑦ 

ᖃᓄᐃᓕᖓᖕᒪᖔᑕ, ᐊᒻᒪᓗ ᐅᒥᐊᖅᑐᖅᑐᑦ ᐊᑦᑕᕐᓇᖅᑐᒦᓐᖏᔾᔪᑎᒃᓴᖏᓐᓂᒃ ᑐᓴᖅᑎᓪᓗᒋᑦ.  ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ 

ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᐃᖃᓗᐃᑦ ᒪᑐᐃᖓᐃᓐᓇᕐᓂᐊᖅᑐᖅ ᑎᑭᓐᓇᓱᖕᓂᖓᓂ ᕿᑎᐊ-ᑎᓯᐱᕆ 2024, ᑕᐃᑲᓂᓗ ᐅᑭᐅᖅᑕᖅᑐᐊ 

ᑲᓇᑕᐅᑉ ᐅᒥᐊᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᕐᕕᖓ ᑭᒡᓕᐊᓂ ᐱᔨᑦᑎᕋᕐᓂᖅ ᑐᓂᔭᐅᓯᒪᓂᐊᖅᑐᑦ ᑖᒃᑯᓇᖓᑦ  ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ 

ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᑕᐃᑲᓃᑦᑐᑦ ᓕᔅ ᐃᔅᑰᒥᓐᔅ, ᑯᐸᐃᒃ, ᑭᓯᐊᓂ ᐃᖃᓗᐃᑦ ᒪᑐᐃᒃᑲᓐᓂᖅᐸᑦ 2025-ᒥ.  

 

ᑕᐃᒪᖓᓂᑦ ᐊᐅᔭᓕᒫᖅ, ᒐᕙᒪᑐᖃᒃᑯᑦ ᐊᒻᒪᓗ ᐃᓕᓐᓂᐊᕐᕕᒃᔪᐊᑦ ᖃᐅᔨᓴᖅᑎᖏᑦ, ᖃᐅᔨᓴᖅᑎᒻᒪᕇᑦ, ᐊᒻᒪᓗ ᐃᒫᓂᒃ ᖃᐅᔨᓴᖅᑎᑦ 

ᐃᓚᐅᓂᐊᖅᑐᖅ ᑲᓇᑕ ᐅᑯᓯᐅᑎᑦ ᐅᒥᐊᕐᔪᐊᓂ ᐱᓕᕆᔭᖅᑐᕐᓗᑎᒃ ᓄᑖᓂᒃ ᐊᒻᒪᓗ ᑲᔪᓯᔪᓂᒃ ᖃᐅᔨᓴᕆᐊᖃᖅᑐᓂᒃ ᐊᒻᒪᓗ ᐃᒫᓂ 

ᓈᓴᕆᐊᖃᖅᑐᓂᒃ. ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᐱᓕᕆᓂᐊᕐᒥᔪᑦ ᑲᑐᔾᔨᓗᑎᒃ ᐱᔭᕆᐅᖅᓴᑎᑦᑎᓗᑎᒃ ᑲᓇᑕᒥ ᐊᒻᒪᓗ ᓯᓚᕐᔪᐊᒥ 

ᐱᓕᕆᖃᑎᒋᔭᕗᑦ ᐅᑭᐅᖅᑕᖅᑐᒥ. 

 

ᑕᐃᒪᓗ ᐃᓂᓕᐅᖅᓯᒪᕗᑦ ᐊᒻᒪᓗ ᐱᕕᖃᕐᑎᑦᑎᔪᑦ, ᓴᓇᔨᑦ ᐱᔭᕆᐅᖅᓴᔪᓐᓇᖅᑐᑦ ᐊᒻᒪᓗ ᓴᓇᕐᕈᑎᓂᒃ ᖃᐅᔨᒪᓕᑦᑎᐊᕐᓗᑎᒃ ᑲᓇᑕ ᓯᑯᓯᐅᑎᑦ 

ᐅᒥᐊᕐᔪᐊᑦ ᐱᓕᕆᔾᔪᓯᖏᑦ, ᓲᕐᓗ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ, ᐊᒻᒪᓗ ᑕᕆᐅᖅ ᐊᕙᑎᖓ ᐊᒻᒪᓗ ᐊᑦᑕᕐᓇᖅᑐᓂᒃ ᑭᐅᓯᓂᖅ. ᑕᒪᒃᑯᐊ 

ᐱᕕᖃᖅᑎᑕᐅᓂᖅ ᐊᔪᖏᑎᑦᑎᔪᑦ ᓴᓇᔨᓂᒃ ᐊᒻᒪᓗ ᓄᓇᓕᖕᓂ ᐋᕿᒃᓱᐃᓗᑎᒃ ᐃᓚᒌᒍᓯᕐᓂᒃ ᐊᒻᒪᓗ ᑐᓴᕐᑎᑦᑎᖃᑎᒌᒡᓗᑎᒃ ᑕᕆᐅᕐᒥ 

ᖃᐅᔨᒪᔭᐅᔪᓂᒃ.  

 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ ᑕᕆᐅᕐᒥ ᐊᑦᑕᕐᓇᖅᑐᒦᑦᑐᖃᓐᖏᓪᓗᓂ, ᑐᓂᓯᓯᒪᓗᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ 

ᐅᒥᐊᖅᑐᖅᑐᓄᑦ, ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐊᑦᑕᕐᓇᖅᑐᒦᑐᖃᓕᖁᓇᒍ ᑕᒪᐃᓐᓂᒃ ᑲᓇᑕᒥᐅᓂᒃ. ᐅᑯᐊ ᑲᓇᑕᒥ ᓯᑯᓯᐅᑎ 

ᐅᒥᐊᕐᔪᐊᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᓯᑯᓂᒃ ᓯᖃᓪᓕᖅ ᐊᐅᔭᒃᑯᑦ ᐊᔪᖏᑎᑦᑎᔪᑦ ᐊᑦᑕᕐᓇᖅᑐᖃᕋᓂ ᐊᒻᒪᓗ ᓄᒃᑕᕈᓐᓇᑦᑎᐊᕐᓗᑎᒃ ᐅᒥᐊᑦ 

ᐊᒻᒪᓗ ᐱᖁᑎᖏᑦ ᐅᑭᐅᖅᑕᖅᑐᒥ ᐃᒪᓐᓂ, ᑕᐃᒪᓐᓇ ᐊᑑᑎᖃᖅᑐᖅ ᓄᓇᓖᑦ ᐅᒥᐊᕐᔪᐊᖅᑕᐅᔪᓐᓇᕐᓂᐊᕐᒪᑕ. ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ 

ᐱᑕᖃᖅᑎᓪᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ ᑐᓂᓯᓯᒪᖃᑦᑕᖅᑐᑦ ᐊᑑᑎᓕᖕᓂ ᐱᔨᑦᑎᕋᐅᑎᓂᒃ, ᓲᕐᓗ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ, 

ᐃᑲᔪᖅᑐᑦ ᖃᐅᔨᓴᖅᑎᒻᒪᕆᖕᓂᒃ ᖃᐅᔨᓴᕆᐊᖅᑐᓂᒃ, ᑕᕆᐅᕐᒥ ᓈᓚᐅᓯᕆᓂᖅ ᐊᒻᒪᓗ ᐅᒥᐊᖅᑐᖅᑐᑦ ᐱᔨᑦᑎᕋᖅᖢᒋᑦ, ᐃᑲᔪᕐᓗᑎᒃ 

ᐃᖏᕐᕋᓂᐊᕐᒪᑕ, ᐊᒻᒪᓗ ᑕᕆᐅᖅ ᐊᕙᑎᖓ ᐊᒻᒪᓗ ᐊᑦᑕᕐᓇᖅᑐᖃᖅᑐᓂᒃ ᑭᐅᓯᓗᑎᒃ. ᒪᓕᑦᑎᐊᕆᐊᖃᕐᓂᖅ ᐊᒻᒪᓗ ᐳᓖᓯᓄᑦ 

ᐱᓕᕆᑎᑦᑎᔾᔪᑕᐅᔪᑦ ᑲᔪᓯᓂᐊᖅᑐᑦ ᒥᐊᓂᕆᓗᑎᒃ ᐅᒥᐊᕐᓂᒃ ᐅᑯᐊᓗ ᐊᑦᑕᕐᓇᖅᑐᒦᑦᑐᓐᓇᖅᑐᑦ ᐊᒻᒪᓗ ᑲᔪᓯᓂᐊᖅᑐᑦ ᓴᓇᖃᑎᒋᓗᒋᑦ 

ᓇᖕᒥᓂᖁᑎᖃᖅᑐᑦ ᑕᐃᒫᒃ ᐊᑦᑕᕐᓇᖅᑐᒦᓐᓂᐊᓐᖏᒻᒪᑕ.  

 
 

ᓱᓕᔪᑦ: 

• ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᐅᑭᐅᖅᑕᖅᑐᒥ ᐸᖅᓴᐃᔨᑦ ᑲᖏᖅᖠᓂᕐᒥ, ᓄᓇᕗᑦ, ᒪᑐᐃᒃᑲᓐᓂᓚᐅᖅᑐᖅ ᔫᓐ 21, 2024 ᓄᓇᓕᖕᓂ 

ᐅᒥᐊᖅᑐᖅᑐᓂᒃ ᕿᓂᓲᖅ ᐊᒻᒪᓗ ᐸᖅᓴᐃᓲᖅ ᐊᐅᔭᐅᓕᕌᖓᑦ. ᐅᑯᐊ ᐅᑭᐅᖅᑕᖅᑐᒥ ᐸᖅᓴᐃᔩᑦ ᒪᑐᐃᓚᐅᖅᓯᒪᔪᑦ 2018 ᐊᑖᒍᑦ 

ᐃᒪᕕᖕᓂ ᓴᐳᓐᓂᐊᕈᑎᓄᑦ ᐸᕐᓇᐅᑎᑦ, ᓴᕿᑕᐅᓯᒪᔪᑦ ᓯᕗᓪᓕᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᑕᐃᑲᓂ 

ᐅᑭᐅᖅᑕᖅᑐᒥ.  

• ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᑕᕆᐅᕐᒥ ᐊᕙᑎᖓᓂᒃ ᐊᒻᒪᓗ ᐅᓗᕆᐊᓇᖅᑐᓂᒃ ᑭᐅᓯᖃᑦᑕᕐᓗᑎᒃ ᐊᒻᒪᓗ ᒪᓕᑦᑎᐊᕆᐊᖃᖅᑐᓄᑦ 

ᐊᒻᒪᓗ ᐳᓖᓯᒃᑯᑦ ᐱᓕᕆᖃᑎᒋᔭᖏᑦ ᐱᑕᖃᐃᓐᓇᕐᓗᑎᒃ, ᐃᓛᓐᓂᒃᑯᓪᓗ ᐅᑭᐅᖅᑕᖅᑐᒥ, ᐃᓂᖃᖅᖢᑎᒃ ᐃᖃᓗᐃᓂ, ᓄᓇᕗᑦ, ᐊᒻᒪᓗ 

ᔭᓗᓇᐃᕝᒥ ᐊᒻᒪᓗ ᕼᐃ ᐅᓕᕗ, ᓄᓇᑦᓯᐊᖅ. 

• ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᓴᓇᖃᑎᖃᖅᑐᑦ ᖃᓂᒋᓪᓗᒋᑦ ᐊᒻᒪᓗ ᐱᔭᕆᐅᖅᓴᑎᑉᐸᒃᑕᖏᑦ ᓄᓇᓖᑦ ᐊᒻᒪᓗ ᑲᓇᑕᒥ ᓯᑯᓯᐅᑎ 

ᐅᒥᐊᕐᔪᐊᑦ ᓇᒥᑐᐃᓐᓇᖅ ᐅᑭᐅᖅᑕᖅᑐᒥ ᕿᓂᖅᑎᓪᓗᒋᑦ ᐊᒻᒪᓗ ᐸᖅᓴᐃᑎᓪᓗᒋᑦ. ᐅᑯᐊ ᐱᒻᒪᕆᐅᔪᒥᒃ ᐃᓚᒋᔭᐅᔪᑦ ᕿᓂᖅᑎᓂ 

ᐊᒻᒪᓗ ᐸᖅᓴᐃᓕᕐᒥ ᐅᑭᐅᖅᑕᖅᑐᒥ, ᐱᔭᕆᐅᖅᓴᓯᒪᑦᑎᐊᖅᑐᑦ ᐃᖅᑲᓇᐃᔭᖅᑎᑦ ᐅᑯᐊᓗ ᖃᐅᔨᒪᑦᑎᐊᖅᑐᑦ ᓇᓪᓕᐊᖕᓂᒃ 

ᐊᑦᑕᕐᓇᕈᓐᓇᖅᑐᓂᒃ ᓄᓇᓕᖕᓂ ᐃᒪᖏᓐᓂ ᐊᒻᒪᓗ ᓄᓇᖓᓂ ᑕᒪᐃᓐᓂ ᐊᕕᒃᑐᖅᓯᒪᔪᓂ. ᐅᑯᐊ ᐱᐅᓯᕚᓪᓕᖅᓯᒪᓕᖅᑐᑦ 

ᐃᓄᖃᕐᓂᖅᓴᐅᓕᖅᑐᑦ ᐊᒻᒪᓗ ᐊᔪᖏᓐᓂᖅᓴᐅᓕᖅᑐᑦ ᕿᓂᖅᑎᐅᓗᑎᒃ ᐊᒻᒪᓗ ᐸᖅᓴᐃᔨᐅᓗᑎᒃ ᐅᑭᐅᖅᑕᖅᑐᒥ.  

• ᐅᒥᐊᖅᑐᕈᑎᑦ ᐱᖁᑎᑦ ᓴᕿᑕᐅᔪᑦ ᑖᒃᑯᓇᖓᑦ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ ᑐᓂᓯᓯᒪᔪᑦ ᐱᒻᒪᕆᐅᔪᓂᒃ ᑕᕆᐅᕐᒥ 

ᑐᓴᒐᒃᓴᓂᒃ ᐊᒻᒪᓗ ᐃᑲᔫᑎᒃᓴᓂᒃ ᐊᑦᑕᕐᓇᖅᑐᒦᑦᑐᖃᖁᓇᒍ ᐊᒻᒪᓗ ᐅᒥᐊᖅᑐᑦᑎᐊᕐᓗᑎᒃ ᐅᑭᐅᖅᑕᖅᑐᒥ. ᑕᒪᑐᒪᓂ ᐊᕐᕌᒍᒥ, 

ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ ᐅᒥᐊᖅᑐᓚᐅᖅᑐᑦ ᑎᓴᒪᓂ ᑲᓇᑕᒥ ᓯᑯᓯᐅᑎ ᐅᒥᐊᕐᔪᐊᑦ ᓯᑯᓂᒃ ᓱᕋᑦᑎᕆᑎᓪᓗᒋᑦ 

ᖃᐅᔨᓴᖅᖢᑎᒃ ᐊᒻᒪᓗ ᐅᓄᖅᓯᒋᐊᖅᖢᒋᑦ ᑕᕆᐅᖅ ᐊᑖ ᖃᐅᔨᓴᖅᑕᐅᓂᖓ ᐅᑭᐅᖅᑕᖅᑐᖅ.  

 

 

ᐊᑕᔪᑦ ᖃᕆᓴᐅᔭᒃᑯᑦ ᖃᐅᔨᒋᐊᕐᕕᒃᓴᑦ: 

• ᐃᖏᕐᕋᔪᓕᕆᔨᒃᑯᑦ ᑲᓇᑕᐅᑉ ᐊᑦᑕᕐᓇᖅᑐᖃᓐᖏᓪᓗᑎᒃ ᐅᒥᐊᖅᑐᖅᑐᓄᑦ ᐃᓕᓐᓂᐊᕈᑎᖏᑦ   

• ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᕿᓂᖅᑎᑦ  

• ᐱᒋᐊᕐᓗᑎᑦ ᐃᖅᑲᓇᐃᔭᕐᕕᒋᓗᒋᑦ ᐃᓕᓐᓂᐊᕐᓗᒋᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ  

• ᓴᐳᒻᒥᓂᖅ ᓯᒡᔭᓂᒃ ᑖᒃᑯᑎᒍᑦ ᐃᒪᕕᖕᓂ ᓴᐳᓐᓂᐊᕈᑎᑦ ᐸᕐᓇᐅᑎᖏᑦ: 

o ᓴᖕᖏᓂᖅᓴᒥᒃ ᐱᓕᕆᖃᑎᒌᒡᓗᑎᒃ ᓄᓇᖅᑲᖅᑳᖅᓯᒪᔪᓪᓗ ᐊᒻᒪᓗ ᓯᒡᔭᓂ ᓄᓇᖃᖅᑐᑦ  

 

– 30 – 

https://tc.canada.ca/sites/default/files/2024-03/tp_511e.pdf
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://tc.canada.ca/en/campaigns/oceans-protection-plan?utm_campaign=tc-opp-ongoing&utm_medium=vurl&utm_source=canada-ca-protectingourcoasts
https://tc.canada.ca/en/campaigns/protecting-our-coasts-oceans-protection-plan/stronger-partnerships-indigenous-coastal-communities

ᑐᑭᓯᒋᐊᒃᑲᓐᓂᕈᓐᓇᖅᐳᑎᑦ: 

ᑐᓴᒐᒃᓴᓕᕆᔨᒃᑯᑦ  

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪᓗ ᑲᓇᑕᒥ ᓯᑯᓯᐅᑎ 

ᐅᒥᐊᕐᔪᐊᑦ 

ᐅᑭᐅᖅᑕᖅᑐᒥ 

204-984-4715 
XCA.Media@dfo-mpo.gc.ca  

  

 

ᖃᕆᓴᐅᔭᒃᑯᑦ ᑐᓴᐅᒪᓗᑎᑦ: 

• ᒪᓕᒃᓗᒋᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐅᑯᑎᒍᑦ X, Facebook, Instagram, ᐊᒻᒪᓗ YouTube. 

 

mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

